Tuan Yang Di Pertua,

Untuk makluman Ahli Yang Berhormat, buat masa ini Kementerian tidak menyediakan peruntukan tetap dan tidak bercadang untuk memberi peruntukan tetap kepada semua pertubuhan bukan kerajaan (NGO) yang memberi sumbangan dari pelbagai aspek yang melibatkan kumpulan sasar di bawah Kementerian. Walau bagaimanapun Kementerian memberikan peruntukan geran tahunan kepada NGO melalui Jabatan Kebajikan Masyarakat Malaysia (JKMM) yang bertujuan menggalakkan penglibatan masyarakat dalam program dan khidmat kebajikan bagi menampung perkhidmatan yang disediakan oleh Kerajaan. 

Terdapat dua jenis peruntukan yang diberikan oleh Kementerian kepada NGO iaitu peruntukan Bantuan Khas Perbendaharaan iaitu untuk pelaksanaan program-program untuk wanita, keluarga dan masyarakat dan Pemberian Bantuan Geran Pertubuhan Sukarela Kebajikan untuk pentadbiran dan penyelenggaraan institusi-institusi di bawah JKMM seperti Geran Pentadbiran, Geran Penyelenggaraan, Geran Emolumen Guru di Sekolah Khas, Geran Per Kapita untuk kemudahan Pusat Harian Kanak-kanak Istimewa dan Geran Pembaikan Institusi NGO. Geran-geran tersebut adalah bagi menampung kos pentadbiran dan penyelenggaraan institusi atau pusat penjagaan harian bagi golongan kanak-kanak yatim dan miskin, warga tua, remaja bermasalah dan orang kurang upaya (OKU).

Pertubuhan NGO yang layak diberi pertimbangan geran Kementerian adalah seperti berikut :-

a. Pertubuhan yang berdaftar dengan Pendaftar Pertubuhan di bawah Akta Pertubuhan 1966;

b. Pertubuhan bertaraf tempatan;

c. Pertubuhan yang bercorak kebajikan (welfare-related) yang mengendalikan program berbentuk pencegahan, pemulihan, jagaan dan perlindungan serta pembangunan bagi kumpulan sasar di bawah tanggungjawab dan fungsi Jabatan;

d. Pertubuhan atau organisasi yang ditubuhkan berdasarkan peruntukan Akta seperti Jawatankuasa Kebajikan Juvana Daerah di bawah Seksyen 43 (2) (a) (vi) Akta Mahkamah Juvana 1947 dan Pasukan Perlindungan Kanak-kanak di bawah Sub-seksyan 12 (1) Akta Perlindungan Kanak-kanak 1991 serta Lembaga yang di bawah Akta-akta berkaitan; dan

e.
Pertubuhan yang telah berdaftar di bawah Akta Pusat Jagaan 1993 bagi yang mengendalikan program institusi berkediaman atau Pusat Jagaan Harian.

Tuan Yang Di Pertua,

Bagi peruntukan Bantuan Khas Perbendaharaan, Kementerian diberikan kelulusan oleh Kementerian Kewangan pada 22 Oktober 2001 untuk memberikan peruntukan bagi tujuan pelaksanaan program-program wanita, keluarga dan masyarakat yang memberi manfaat kepada kumpulan sasar Kementerian. Lazimnya bantuan akan diberikan kepada NGO yang kurang berkemampuan daripada segi kewangan, sementara NGO yang agak kukuh kedudukan kewangannya diharapkan dapat melaksanakan program tanpa bantuan Kerajaan. Walau bagaimanapun, dalam keadaan tertentu, NGO yang berkemampuan juga boleh dipertimbangkan untuk diberikan bantuan yang dapat memberi faedah kepada kumpulan sasar Kementerian.

Peruntukan akan diberikan berasaskan permohonan yang dikemukakan pada satu-satu masa bagi satu tahun tertentu. Dalam hal ini, sesebuah NGO adalah tidak dibenarkan mengemukakan lebih daripada sekali permohonan dalam sesuatu tahun bagi memberi peluang kepada lebih banyak NGO menerima bantuan bagi tujuan pelaksanaan program-program di bawah bidang keutamaan Kementerian. Bagi setiap permohonan yang telah diluluskan, laporan kemajuan dan prestasi pelaksanaan program perlu dikemukakan kepada pihak Kementerian untuk tujuan pemantauan dan penilaian program-program bagi memastikan ianya selaras dengan matlamat Kementerian. 

Tuan Yang Di Pertua,

Secara amnya, antara kriteria yang diguna pakai oleh Kementerian untuk pertimbangan pemberian bantuan berkenaan adalah NGO yang memohon  perlu berdaftar dengan Pendaftar Pertubuhan (ROS) dan bukan merupakan pertubuhan politik serta orang perseorangan, tidak berorientasikan keuntungan semata-mata, melaksanakan program-program yang selaras dengan bidang keutamaan ditetapkan bagi faedah kumpulan sasar Kementerian serta tidak melibatkan pembelian harta modal/aset seperti bangunan, kenderaan, peralatan dan sebagainya. Setiap NGO yang ingin membuat permohonan akan dibekalkan dengan satu set borang permohonan berserta dengan garis panduan pemberian Bantuan Kerajaan kepada NGO yang memberikan keterangan jelas mengenai syarat-syarat kelayakan dan prosedur permohonan yang telah ditetapkan.

Jawapan Disediakan Oleh:-


1)
Nama
:
Puan Normah binti Dato’ Raof


2)
Jawatan
:
Pegawai  Pembangunan Masyarakat 


3)
Bahagian
:
Perundingan dan Khidmat Masyarakat, 

JKM


4)
No. Tel
:
03-26165845

Jawapan Diluluskan Oleh:-


1)
Nama
:
Dato’ Shamsiah binti Abdul Rahman


2)
Jawatan
:
Ketua Pengarah, JKM

Jawapan Diluluskan Oleh Kementerian:-


1)
Nama
:
Encik Abas bin Abdul Rahman


2)
Jawatan
:
Timbalan Ketua Setiausaha I

MAKLUMAT TAMBAHAN

MAKLUMAN MENGENAI GERAN NGO UNTUK PERTIMBANGAN PANEL PENILAIAN BANTUAN GERAN KPWKM TAHUN 2005 BIL.1/2005
	BIL
	PERKARA
	PERUNTUKAN

	1

2


	Geran Pentadbiran Bagi:-

· Pertubuhan Peringkat Kebangsaan (18)

Geran Penyelenggaraan (169 /192 NGOs)

· 81 NGO Kanak-kanak

· 79 NGO Orang Kurang Upaya

· 13 NGO Warga Tua

· 9 NGO Akhlak / lain-lain
	2,504,488

9,421,940

	
	Jumlah Kecil
	11,926,428

	3

4

5
	Geran Emolumen Guru di Sekolah Khas

Geran Per Kapita (untuk kemudahan pembelajaran sekolah/Pusat Harian Kanak-kanak Istimewa)

Geran Pembaikan Institusi NGO
	4,219,233.28

701,471

3,000,000

	
	JUMLAH
	19,847,132


Jenis – Jenis Geran

i) Geran Pentadbiran (Administrative Grant) dipertimbangkan kepada Pertubuhan Kerajaan Peringkat Kebangsaan bagi menampung sebahagian kos pentadbiran.

ii)
Geran Penyelenggaraan (Maintenance Grant) dipertimbangkan kepada Pertubuhan Bukan Kerajaan yang mengendalikan program atau perkhidmatan institusi atau pusat jagaan harian bagi golongan kanak-kanak yatim dan miskin, warga tua, remaja (juvana), wanita bermasalah dan orang kurang upaya kecuali Pusat Asuhan Kanak-kanak.

iii)
Geran per kapita/emolumen guru dipertimbangkan kepada Pertubuhan Bukan Kerajaan yang mengendalikan Sekolah Kanak-kanak Cacat Akal atau Pusat Jagaan Harian bagi kanak-kanak cacat akal untuk keperluan pembelajaran khas.

GARIS PANDUAN UNTUK PERTIMBANGAN PEMBERIAN BANTUAN KERAJAAN KEPADA PERTUBUHAN BUKAN KERAJAAN (NGO)

1. TUJUAN

1.1. Garis panduan ini bertujuan memberi keterangan dan penjelasan mengenai syarat-syarat, kelayakan dan prosedur    permohonan kepada pihak-pihak yang ingin memohon peruntukan Bantuan Khas Perbendaharaan bagi melaksanakan program pembangunan wanita dan keluarga anjuran bersama dengan Kementerian Pembangunan Wanita, Keluarga dan Masyarakat (KPWKM).

2. SYARAT-SYARAT KELAYAKAN

2.1. Pihak yang layak diberi pertimbangan adalah seperti berikut:-

a. NGO yang mempunyai kumpulan sasar wanita, keluarga dan masyarakat;

b. NGO yang ditubuhkan secara rasmi, berdaftar dan diiktiraf oleh Kementerian bersesuaian dengan dasar dan kuasa undang-undang yang berkaitan bagi melaksanakan sesuatu program yang mempunyai kepentingan kebajikan dan masyarakat;

c. NGO yang tidak berorientasikan keuntungan (non-profit making);

d. NGO yang tidak mempunyai kedudukan kewangan yang kukuh akan lebih dipertimbangkan; dan

e. NGO yang mempunyai perancangan yang konkrit untuk membiayai projek/program selepas tempoh penerimaan bantuan.

2.2. Pihak yang tidak layak diberi pertimbangan adalah seperti berikut:-

a. Tidak berdaftar dengan mana-mana Pendaftar yang diiktiraf atau mana-mana badan kerajaan yang diberi kuasa melalui undang-undang negara;

b. Entiti yang berdaftar yang mementingkan keuntungan (profit-oriented);

c. Tidak diluluskan oleh Perlembagaan masing-masing untuk bergerak dalam bidang yang sama di bawah jurisdiction Kementerian Pembangunan Wanita, Keluarga dan Masyarakat (KPWKM);

d. Pertubuhan politik dan orang perseorangan; dan

e. Telah dibatalkan pendaftaran oleh Pendaftar Pertubuhan.

2.3. Projek/Program yang layak dipertimbangkan adalah seperti berikut:-

a. Selaras dengan bidang-bidang keutamaan yang ditetapkan oleh KPWKM;

b. Permohonan berbentuk projek/program akan diberi keutamaan, namun permohonan untuk menampung perbelanjaan mengurus dan penyelenggaraan projek/program akan diberi pertimbangan khusus contohnya bayaran honorarium bagi pekerja yang diambil sementara bagi tujuan pengendalian projek;

c. Bersifat kesinambungan;

d. Tidak bertentangan dengan Perlembagaan Malaysia serta tidak menyentuh isu-isu sensitif yang boleh menimbulkan permasalahan dan menggugat ketenteraman negara seperti isu agama, perkauman dan politik; 

e. Memberi manfaat kepada sebilangan besar kumpulan sasar KPWKM;

f. Projek/Program baru akan hanya dipertimbangkan setelah laporan kemajuan dan penilaian projek diterima daripada Bahagian Pemantauan, Penilaian dan Penyelarasan (BPPP) KPWKM.

2.4. Projek/Program yang tidak layak dipertimbangkan adalah seperti berikut:-

a. Kumpulan sasar projek/program bukan  wanita, keluarga dan masyarakat;

b. Melibatkan pembelian harta modal/aset seperti pembangunan, kenderaan, computer, mesin jahit, dapur, oven pembakar kuih, dan seumpamanya;

c. Bantuan modal/pinjaman bagi tujuan memulakan perniagaan;

d. Projek/Program yang bermotifkan keuntungan (profit oriented) untuk Pertubuhan;

e. Projek/Program yang telah bermula ataupun dilaksanakan sebelum permohonan dikemukakan;

f. Di luar bidang tugas Kementerian;

g. Bayaran gaji, elaun, potongan KWSP dan SOCSO untuk kakitangan Persatuan/Pertubuhan secara tetap dan berterusan;

h. Projek/Program yang melibatkan penajaan biasiswa/dermasiswa untuk peserta-peserta yang menghadiri kursus jangka panjang yang membolehkan seseorang mendapat diploma atau ijazah atau apa-apa jenis bantuan berbentuk wang tunai/derma kepada golongan ibu tunggal/wanita yang kurang bernasib baik/anak yatim dan sebagainya;

i. Projek/Program berbentuk lawatan sama ada di dalam atau di luar negara;

j. Projek/Program yang boleh menimbulkan isu perkauman yang sensitif; dan

k. Projek/Program yang melibatkan perbelanjaan bermewah contohnya mengadakan kursus di hotel-hotel yang mewah yang jauh daripada tempat tinggal peserta.

3. PROSEDUR PERMOHONAN

3.1. NGO yang ingin memohon bantuan ini hendaklah mematuhi syarat-syarat berikut:-

a. Semua permohonan Bantuan hendaklah dibuat dengan menggunakan Borang Permohonan Bantuan seperti di Lampiran B;
b. Permohonan hendaklah dikemukakan tidak lewat daripada 60 hari sebelum tarikh perlaksanaan projek/program;

c. Permohonan hendaklah disertakan dengan sesalinan Sijil Pendaftaran Pertubuhan yang berkenaan, Perlembagaan atau Memorandum of Articles, Laporan Tahunan dan Penyata Kewangan tahun terkini dan kertas kerja yang lengkap;

d. Kertas kerja yang lengkap antara lain hendaklah mengandungi maklumat-maklumat berikut:-

i. Keterangan projek dan jangkaan faedahnya kepada kumpulan sasar;

ii. Anggaran keperluan kewangan terkini dan kos secara terperinci bagi setiap projek/program yang dicadangkan;

iii. Kedudukan kewangan terkini dan rancangan masa hadapan untuk meneruskan aktiviti tanpa bantuan tambahan daripada Kerajaan;

iv. Keupayaan dan kaedah untuk melaksanakan projek/program, misalnya dari segi organisasi/jawatankuasa/jentera yang ada;

v. Maklumat mengenai bantuan yang diterima daripada Kementerian/jabatan lain, sekiranya ada;

vi. Cadangan untuk mengenakan yuran penyertaan/caj kepada orang awam bagi projek/program yang dipohon sekiranya berkaitan; dan

vii. Keterangan bagaimana NGO boleh membantu Kerajaan untuk memperbaiki perkhidmatan kepada masyarakat.

e. Bagi NGO yang pernah menerima bantuan daripada KPWKM, sila nyatakan tahun menerima bantuan;

f. Permohonan yang tidak lengkap tidak akan dipertimbangkan;

g. Kertas kerja hendaklah dikemukakan dalam Bahasa Malaysia atau Bahasa Inggeris; dan

h. Semua permohonan akan dipertimbangkan oleh jawatankuasa bantuan Khas KPWKM.

4. PROSEDUR SELEPAS PERMOHONAN DILULUSKAN

a. Satu surat perjanjian akan dimeterai di antara KPWKM dengan NGO yang menerima bantuan selepas permohonan diluluskan;

b. Surat perjanjian (dalam 2 salinan asal) yang telah ditandatangani hendaklah ‘diduti stem’ oleh NGO yang menerima bantuan. Satu salinan dikembalikan kepada KPWKM dan satu salinan disimpan oleh penerima bantuan. Kos ‘duti stem’ surat perjanjian akan ditanggung oleh NGO berkenaan; dan

c. Cek-cek bantuan akan dikeluarkan kepada penerima bantuan setelah satu salinan surat perjanjian yang telah ‘diduti stem’ dikembalikan kepada KPWKM.

5. PENGIKTIRAFAN KEPADA KERAJAAN

Projek/program NGO yang dibiayai melalui Bantuan ini sewajarnya memberikan pengiktirafan kepada Kerajaan dengan menyatakan di tempat yang sesuai, bahawa projek program berkenaan adalah anjuran bersama dengan KPWKM melalui penggunaan logo-logo Kerajaan dan Kementerian.

BIDANG-BIDANG KEUTAMAAN

PROJEK/PROGRAM PEMBANGUNAN WANITA TAHUN 2005

Bidang-bidang program pembangunan wanita untuk tahun 2005 adalah seperti berikut:-

1. Literasi Undang-Undang (Sivil dan Syariah)

Pengisian:

· Program literasi undang-undang untuk semua wanita di setiap peringkat;

· Program meningkatkan pengetahuan dan bimbingan undang-undang keluarga Islam dan undang-undang sivil untuk membantu kaum wanita dalam menghadapi masalah undang-undang keluarga; dan

· Program meningkatkan pengetahuan dan kesedaran mengenai hak-hak wanita sama ada sebagai seorang individu rakyat Malaysia, seorang isteri, seorang pekerja, atau sebagai seorang wanita yang telah bercerai atau menjadi balu perlu diketahui oleh wanita agar undang-undang benar-benar berfungsi sebagai alat untuk menegakkan keadilan selain menjamin kebajikan dan maruah mereka.

2. Program-Program Latihan dan Peningkatan Kemahiran (Capacity Building)

Pengisian:

· Program latihan meningkatkan kemahiran wanita dalam bidang masakan, jahitan, ketering, kemahiran kraf tangan (bunga telur), pemprosesan makanan dan lain-lain; dan

· Kepimpinan, motivasi dan keterampilan diri.

3. Teknologi Maklumat dan Komunikasi (ICT)

Pengisian:

· Program celik IT untuk pengetahuan asas;

· Program latihan meningkatkan pengetahuan wanita menceburi bidang keusahawanan melalui penguasaan IT khususnya internet agar mereka mampu bersaing dalam perubahan semasa dalam era globalisasi; dan

· Program latihan membina laman web bagi membolehkan kaum wanita yang menceburi bidang perniagaan, memasarkan produk-produk dan perkhidmatan mereka dengan meluas di samping mendapat maklum balas secara ‘online’.

4. Kepekaan Gender

Pengisian:

· Program latihan meningkatkan kepekaan gender di kalangan masyarakat; dan

· Program latihan meningkatkan kepekaan gender dalam perancangan pembangunan dan penggubalan dasar Kerajaan.
5. Kempen-kempen Kesedaran/Gangguan Seksual/ Keganasan Terhadap Wanita

Pengisian:

· Program meningkatkan kesedaran awam di peringkat komuniti mengenai gejala keganasan dalam masyarakat serta menggerakkan mereka supaya turut  menyumbang kepada usaha mengatasinya;

· Program meningkatkan kesedaran kaum wanita tentang gangguan seksual dan cara menangani gangguan seksual (di tempat kerja, di rumah, di luar rumah);

· Program meningkatkan kemahiran pegawai-pegawai yang mengendalikan aduan gangguan seksual di tempat kerja; dan

· Program untuk memberi kesedaran tentang kewujudan Jabatan-Jabatan Kerajaan dan Pertubuhan-Pertubuhan Bukan Kerajaan (NGO) yang bersedia membantu mereka dalam masalah gangguan seksual.

6. Penerbitan Seperti Brosur, Makalah Dan Bahan-Bahan Bacaan Mengenai Wanita Dan Pembangunan, Kesihatan, Motivasi Dan Sebagainya

Pengisian:

· Program untuk memberi peluang kepada golongan masyarakat khususnya wanita untuk mendapat maklumat dengan lebih mudah; dan

· Maklumat yang diterbitkan dalam bentuk bahan bercetak boleh disebarkan kepada semua lapisan masyarakat, disimpan untuk rujukan dan panduan secara berterusan.

7. Program Pembangunan Keupayaan NGO (Capacity Building) Yang Berbentuk Latihan Pengurusan Kewangan Dan Pentadbiran Organisasi Bagi Pemimpin-Pemimpin NGO Yang Menjadi Rakan Kongsi KPWKM

Pengisian:

· Program untuk memberi pendedahan kepada pemimpin-pemimpin NGO mengenai kepentingan Undang-Undang Pertubuhan dan pematuhannya untuk mewujudkan Pertubuhan yang berkualiti;

· Program untuk meningkatkan kefahaman mengenai penyediaan dan penyelenggaraan rekod-rekod Pertubuhan, prinsip perakaunan dan penyediaan Penyata Kewangan Pertubuhan; dan

· Program untuk meningkatkan kefahaman mengenai perancangan strategik pertubuhan bagi menyediakan Pertubuhan untuk bertindak secara positif terhadap persekitaran sosial, ekonomi dan politik.

8. Program Pengurusan Diri, Masa Dan Peningkatan Kualiti Hidup Wanita Seperti Pengurusan Tekanan (Stress Management) Sama Ada Di Tempat Kerja Atau Dalam Kehidupan Harian, Penyelesaian Masalah Dan Cara-Cara Berfikir Secara Kritis

Pengisian:

· Program untuk memberi pendedahan kepada wanita berkenaan kepentingan pengurusan diri, masa dan kualiti hidup dalam menjalani aktiviti harian; dan

· Program untuk meningkatkan kefahaman khususnya kepada golongan wanita bahawa stress boleh memberi kesan buruk kepada kesihatan di mana ia boleh menjadi punca kepada penyakit kronik.

9. Program-Program Peningkatan Taraf Ekonomi Wanita Seperti Program-Program Peningkatan Kemahiran Peringkat Lanjutan Dalam Bidang Jahitan, Masakan, Sulaman, Kemahiran Kraf, Seni Khat Dan ICT Seperti Membina Dan Menggunakan Laman Web Bagi Tujuan Penglibatan Dalam Bidang E-Dagang Bagi Membolehkan Wanita Menggunakan Kemahiran Tersebut Bagi Tujuan Menjana Dan Menambah Pendapatan Sendiri Atau Keluarga

Pengisian:

· Program latihan peningkatan kemahiran yang bersifat dinamik dan inovatif bagi memberi peluang kepada wanita yang berpotensi untuk melibatkan diri dalam aktiviti-aktiviti yang boleh menambah pendapatan; dan

· Program-program berbentuk ‘value added product’.

Bidang-bidang program pembangunan keluarga untuk tahun 2005 adalah seperti berikut:-

1. Program Persediaan dan Pemantapan Perkahwinan

Pengisian:

· Aktiviti berbentuk kursus, seminar, bengkel persidangan atau latihan untuk jurulatih (TOT);


· Kumpulan sasar adalah pasangan yang akan mendirikan rumah tangga, yang  baru mendirikan rumah tangga atau jurulatih;

· Bertindak sebagai persediaan menghadapi perkahwinan di samping melengkapkan diri dengan ilmu pengetahuan dan panduan dalam kehidupan berkeluarga; dan

· Boleh berasaskan Modul Bahtera Kasih, Pakej SMARTSTART atau cadangan daripada NGO sendiri.
2. Program Keibubapaan Termasuk Aspek Kebapaan

Pengisian:

· Aktiviti berbentuk kursus, seminar, bengkel persidangan atau latihan untuk jurulatih (TOT);

· Program ini diperkenal untuk melengkapkan dan meningkatkan pengetahuan ibu bapa tentang aspek keibubapaan bagi membentuk dan mendidik anak-anak. Keperluan ilmu ini perlu dipergiat dari masa ke semasa bagi menangani gejala sosial yang semakin meruncing; dan

· Boleh berasaskan Modul Pancaran KASIH (Modul Kebapaan), Modul Belaian KASIH (Modul Ibu Bapa Anak Kecil) dan Modul Mutiara KASIH (Modul Ibu Bapa dan Anak Remaja).
3. Program Pembangunan Remaja

Pengisian:

· Aktiviti berbentuk kursus, seminar, bengkel persidangan atau latihan untuk jurulatih (TOT);

· Program ini diperkenalkan bagi melengkapkan jati diri remaja dan menanamkan sikap tanggungjawab terhadap diri, ibu bapa, keluarga, masyarakat, agama dan negara.

· Dapat mengubah paradigma remaja agar lebih proaktif, inovatif dan pragmatik dalam membentuk keperibadian yang mulia dan berketerampilan; dan

· Boleh berasaskan Modul Permata Kasih (Pembangunan Remaja) atau cadangan daripada NGO sendiri.

4. Kempen Kesedaran dan Advokasi

Pengisian:

· Program berbentuk penyebaran maklumat seperti penerbitan majalah, penulisan rencana, penghasilan poster, kempen kekeluargaan dan penghasilan buku dalam bidang yang berkaitan; dan

· Contoh program yang telah dijalankan oleh LPPKN ialah kasih Keluarga, Utamakan Keluarga: Semakin Hari Semakin Sayang dan Selingkar kasih.
5. Khidmat Kaunseling Kekeluargaan

Pengisian:

· Perkhidmatan yang diberikan dalam bidang perkahwinan, kekeluargaan, remaja dan sebagainya.

Bidang-bidang program kesihatan reproduktif untuk tahun 2005 adalah seperti berikut:-

i. Program Pendidikan Kesihatan Reproduktif

Pengisian:

· Program ini diadakan adalah bertujuan untuk memberi pengetahuan kepada orang ramai tentang pentingnya kesihatan reproduktif dalam kehidupan; dan

· Antara program yang boleh dijalankan ialah dalam bentuk ceramah, seminar, bengkel, kursus, aktiviti-aktiviti pemeriksaan kesihatan dan sebagainya.

ii. Khidmat Kesihatan Reproduktif

Pengisian:

· Perkhidmatan yang diberikan oleh LPPKN ialah pemeriksaan pap smear, menopaus, pemeriksaan sendiri payudara (BSE), andropaus, kesihatan reproduktif remaja dan saringan kesihatan; dan

· Contohnya seperti perkhidmatan yang diberikan oleh FFPA (Persekutuan Perancangan Keluarga Malaysia).

iii. Kempen Kesedaran / Advokasi

Pengisian:

· Pameran-Pameran kesihatan;

· Penghasilan poster-poster, risalah, artikel mengenai kesihatan reproduktif;

· Program-Program berkaitan yang boleh membuka minda orang ramai mengenai kesihatan reproduktif; dan

· Contoh program yang telah dilaksanakan oleh LPPKN ialah Nur Sejahtera : Sihat Segak, Nur Sejahtera : Menangani Kanser Reproduktif dan Nur Sejahtera : Meningkatkan Kesihatan Lelaki dan Wanita.

iv. Khidmat Kaunseling Kesihatan Reproduktif

Pengisian:

· Perkhidmatan ini penting bagi orang ramai untuk mendapatkan nasihat dan panduan dalam mencegah, menangani dan menghadapi masalah yang berkaitan dengan kesihatan reproduktif kerana aspek kesihatan ini mampu menjamin kebahagiaan rumah tangga dan keluarga.

Kementerian juga telah menjalin kerjasama dengan badan-badan bukan Kerajaan (NGO) dan pihak swasta untuk memperluaskan  konsep “Utamakan Keluarga” melalui program-program di peringkat akar umbi.  Dari tahun 2002 hingga 2005 sebanyak 152 NGO telah menjalankan 288 program  berkaitan pembangunan keluarga dan kesihatan reproduktif untuk keluarga dengan dihadiri oleh 186,216 peserta. Di samping itu, LPPKN juga meneruskan aktiviti latihan dan pendidikannya bagi menerapkan nilai-nilai murni dan meningkatkan kemahiran dan pengetahuan ibu bapa mengenai peranan dan tanggungjawab mereka. Pelaksanaan Program dan aktiviti tersebut  menggunakan Modul Latihan dan Pendidikan (Pakej KASIH dan Pakej Modul Komunikasi Keluarga Berkualiti) serta Pakej SMARTSTART yang memberi fokus kepada pelbagai kumpulan sasar iaitu pasangan yang bakal dan baru

Kejayaan dan keberkesanan Kempen ”Utamakan Keluarga, Semakin Hari Semakin Sayang” perlu dilihat dari aspek bahawa kempen ini adalah satu pendekatan advokasi dan promosi kepada masyarakat. Salah satu medium yang amat berkesan bagi menyebarkan mesej ”Utamakan Keluarga” kepada masyarakat secara meluas adalah melalui medium media massa. Hasil dari pendekatan ini, kempen ini dilihat berjaya mendapatkan reaksi positif masyarakat terhadap slogan ”Utamakan Keluarga”. Ini adalah satu kejayaan yang besar kerana slogan tersebut berjaya mendapat tempat di minda dan hati masyarakat. Tambahan lagi, pengertian yang dibawa oleh slogan tersebut adalah amat mendalam dan sesuai dikaitkan dengan mana-mana program. Justeru, slogan tersebut telah menjadi satu bentuk penjenamaan (Branding) kepada program-program Kementerian seterusnya. Pada tahun 2003, mesej yang dibawakan adalah ”Utamakan Keluarga, Semakin Hari Semakin Sayang”. Mesej ini kemudiannya diberi slogan baru pada tahun 2004 iaitu ”Utamakan Keluarga, Kasih Sayang Membawa Bahagia”. Perubahan ini adalah untuk menarik perhatian dan minat masyarakat untuk menyertai program-program yang dilaksanakan oleh Kementerian di peringkat akar umbi. Hasilnya, NGO telah mengemukakan permintaan untuk melaksanakan program ini di peringkat akar umbi di bawah slogan yang sama.   

Pada tahun 2004, dua NGO telah diberi geran untuk bekerjasama dengan LPPKN bagi mendidik pasangan yang akan berkahwin mengenai persediaan perkahwinan dan alam rumah tangga. Program ini telah disertai oleh 9,950 orang. 
Bilangan Program NGO yang dilaksanakan dari tahun 2002 hingga 2005

	Tahun
	Bil. NGO


	Bil Aktiviti
	Jumlah Peserta

	
	Kesihatan Reproduktif


	Pembangunan Keluarga
	Kesihatan Reproduktif
	Pembangunan Keluarga
	Kesihatan Reproduktif
	Pembangunan Keluarga

	Jumlah
	45
	107
	99
	189
	134,541
	51,675




Nota : Data-data adalah sehingga Mei 2005

